
Boux gingjcaz ciepdaih dingq lwnhgangj le
cam Veiz Vujgvanh geij aen vwndiz.

Gingjcaz cam naeuz, mwngz naeuz daxau
mwngz dwg gingjcaz, dwg gijmaz danhvei gingjcaz?

Dwg gungh’ dnhglz gingjcaz.

Dwg boux gingjcaz aen gungh anhgiz lawz?

Di neix gou mbouj roxyiuj. Au gou mbouj lwnh
gou gvaq. De cij lwnh naeuz de dwg boux mimiz
gingjcaz ndeu, dwg boux gingjcaz diemjyaet dwk
haeuj ndaw aen cizdonz famhcoih bae. Gig cezmiz,
ndaw gungh anhgiz ngamq miz mbangj boux hng]—
dauj cij rox gij sinhfwn de.

Mwngz mbouj dwg fatndat ba?

Mbouj fatndat, gou gig cingsingj.

Mwngz naengz mbouj naengz dawz gij saeh
mwngz caeuq daxau ginglig gvaq haenx daj goek
daengz byai gangj mbat ndeu, sijsaeq gangj.

Veiz Vujgvanh gangj gig sijsaeq, lienz daengz
daxau bae naengj sanghnaz naenx ndang cungj gangj
okdaeu;j.

Mwngz miz mbawsiengq daxau mwngz lwi?

Mbouj miz.

Cingj cam, ndaej youq gizlawz aeu ndaej
luzfwngz daxau mwngz?

Veiz Vujgvanh siengj haujlai nanz, sawqmwh
naeuz, miz!

Veiz Vujgvanh daiq gingjcaz daeuj daengz
Vujyezvah Daciujden ra raen bouxginghlij gyaep de
deuz haenx. Ginghlij daiq gingjcaz caeuq Veiz
Vujgvanh bae daengz aen fuengz cuengq bauj-
yenjgvei. Veiz Vujgvanh naeuz, gwnz baujyenjgvei
miz luzfwngz daxau gou. Ndaw bau]yen]gvel lij miz
baenz geijcib fanh maenz ngaenz dem bw.

Gingjcaz youq gwnz baujyenjgvei aeu ndaej
luzfwngz Gvanghhoj daxau le, doenggvaq dennauj
cienzsoengq bae daengz ndaw gungh’ anhgiz beij—
doiq cazniemh.

Gingjcaz ciep roengzdaeuj hai baujyenjgvei,
cinggcaen raen ndawde miz geijeib fanh maenz
ngaenz dahraix.

Beijdoiq luzfwngz gezgoj okdaeuj lo.

Boux gingjcaz cawjguenj aen anq neix
yiemzrwd dwk doiq Veiz Vujgvanh naeuz, daxau
mwngz dou gaenq ra de baenz geij bi lo, danghnaeuz
baezneix ra raen de, mwngz couh laeb daihgoeng lo.

Veiz Vngvanh angq dangqmaz, daj gwnz naj
riunyumj de couh yawj ndaej okdaeu;.

Veiz Vujgvanh baez daihngeih daeuj daengz
Namzningz Si Gungh’ anhgiz dwg gvaq buenq ndwen
le ngoenz ndeu. Gingjcaz dunghcih de naeuz, daxau
de gaenq ra raen lo, cingj de daeuj gungh’anhgiz
nyinh vunz.

Gvanghhoj daxau gingqyienz daiq gazfwngz
gazga caeuq de raennaj!?

Veiz Vujgvanh fok cam gingjcaz naeuz, sou dwg
mbouj dwg gauj loek lo? Daxau gou dwg boux
gingjcaz ndeu bw, dwg bouxyinghyungz ndaw
gingjcaz, sou yawz lumj doiqdaih vunzfamh nei
daeuj doiqdaih de?

Gingjcaz naeuz, mwngz gag cam daxau mwngz,
hawj de caenbak lwnh mwngz de dwg gijmaz vunz.

Gvanghhoj daxau haep bak naemj baenz buenq
ngoenz le naeuz, Vujgvanh, daxau mbouj dwg
gingjcaz, mwngz cij dwg gingjcaz. Naengh mbouj miz
mwngz, gingjcaz ciengxlwenx hix nanz gaemh ndaej

awz gou.

Veiz Vujgvanh naeuz, neix dauqdaej baenzlawz
la? Dauqdaej dwg gijmaz saeh? Gou baenzlawz la?
Gou dwg heuh gingjcaz bae gouq mwngz, mbouj dwg
bae gaemh mwngz!

Gvanghhoj daxau siengj fak fajnaj swhgeij,
danhseih aenvih din fwngz dawz gaz cix fak mbouj

daengz fajnaj. De cijnaengz naeuz, gou hab dai!

Gij saeh gvendaengz caensaed sinhfwn caeuq
sachsaed Gvanghhoj daxau, doeklaeng lij dwg
gingjcaz lwnh hawj Veiz Vujgvanh.

Gingjcaz baenzneix lwnh naeuz

Veiz Gvanghhoj mbouj dwg gingjcaz, de dwg
boux vunzfamh gyajmauh gingjcaz deng swhfaz
gihgvanh doenglingh gaemhdawz ndeu, caemhcaiq
dwg boux gungh’ anhbu A gaep dunghcizfan ndeu.
De deng doenglingh gaemhdawz 11 bi lo, seizneix cij
gaemh ndaej dawz de. 11 bi gaxgonq, de youq
Baekging dued cungq dwk dai boux gingjcaz ndeu,
doeklaeng aemq cungq buet deuz. De youq Sanghaij
cingj aennaj le deuz dauq Guengjsae, muenz singg
yaem mingz. De gaenbonj mbouj gamj caiq yungh
aencoh Veiz Gvanghhoj. Mwngz daj Duh’ anh daeuj
daengz Namzningz, gingqyienz naengz youq geh
vunzlai ra raen boux daxau ndaw gyog mwngz soqlaiz
caengz raennaj gvaq haenx, neix caen dwg geizheih
ha. Danhseih mwngz deng daxau ndaw gyog yaeuh
lo, mwngz deng de leihyungh lo. Song boux sou
haeuj Ouhdingj Dingzyenz D doengh 1801 hauh
daengj ranz bae caeg doxgaiq seiz, aenvih mbouj
siujsim, gidij naeuz, dwg sou gwn laeuj fiz ninz
gvaqmauh lo, deng boux cawjranz singq Siuh caeuq
daegyoux singq Vangz de coumued dauq Namzningz
doh gyaj seiz dangciengz  gaemhdawz. Veiz
Gvanghhoj dwg boux vunz ganvad youh coengmingz
ndeu, de naengz buenqduenh ndaek vunz singq
Vangz dwg boux guen he, caemhcaiq dwg boux guen
mbouj soujfap ndeu. De duenqdingh ndaek singq
Vangz mbouj gamj bauqgingj, aenvih baez
bauqgingj, de couh dai dingh lo, ndaek singq Vangz
hix aeu deng boihseiz. Baenzneix, song boux de couh
hwnj gwnz laeuz bae dandog doxyaeng habbaenz aen
hezyiz baenzneix: Ndaek singg Vangz mbouj
bauqgingj, danhseih Veiz Gvanghhoj aeu deuz bae
gizgyae youq, mbouj ndaej caiq youq dieg Guengjsae
lohnaj. Sojmiz gimngaenz hawj de daiq deuz. Ndaek
singq Vangz cijaeu bauj ndaej aen diegvih de,
gimngaenz saetbae ngoenzlaeng lij lauz ndaej
daugma. Danhseih, Veiz Gvanghhoj mbouj haeuj—
celj, mbouj haengj lizhai Guengjsae. Ndaek singq
Vangz fatheiq fannaj lo, couh heuh bouxwnq bae
laiqcaemq Veiz GvangthJ, doeklaeng youh laiq—
caemq mwngz. Mwngz minghndei lotdeuz lo,
gyoengq vunzlaiqcaemq rox le, sikhaek gyajcang
laigcaemq caeuq vat gumz hdemndip, caemhcaiq
senj Veiz Gvanghhoj gvaq lingh giz bae yo. Mwngz
bauqanq le, dou gaengawq gij cingzbau mwngz lwnh,
aeu ndaej luzfwngz gwnz baujyenjgvei daeuj
beijdoiq, cinggsaed daxau mwngz deng laiqcaemq,
couh dwg boux vunzfamh gungh’anhbu A gaep
doenglingh gaemhdawz haenx. Siengj rox Veiz
Gvanghhoj youq gizlawz, couh aeu daj ndaek singq
Vangz neix bae dwkbyoengq. Ginggvaq cingjsi
baihgwnz le, baih gingjcaz caeuq gijveij lienzhab
hanhhaed ndaek singq Vangz. Ndaek singq Vangz
doeklaeng nyinh ok dwg de heuh bouxwnq
laigcaemq Veiz Gvanghhoj. Gingjcaz vaiqrieng]
gung haeujbae, doengzcaez gaemhdawz gyoengq
vunzlaiqcaemq caeuq ndaek vunzfamh gungh” anhbu
A gaep doenglingh gaemhdawz Veiz Gvanghhoj yaek
deng gyoengq vunzlaiqcaemq gaj dai neix.

Dingq gingjcaz lwnh sat, Veiz Vujgvanh ga
baez unq soeg naengh roengz gwnzdieg bae, de deng
gij caensiengq hwk laemx lo.

Danhseih doeklaeng de lij dwg deng gingjcaz
fuz ndwn hwnjdaeu;.

Veiz Vujgvanh hix deng dawz gazfwngz. Mwh
de deng gingjcaz daep gazfwngz, gvaigvet dwk hawj
gyoengq gingjcaz gamjdoengh raixcaix.

(sat)



